
ᐱᕙᓪᓕᐊᔪᖅ ᓴᖅᑭᑎᑕᐅᔪᖅ

ᓯᕗᓕᖅᑎ ᐋᕆᐊᒃ ᐃᓚᐅᕗᖅ ᓄᓇᖃᕐᓂᕐᒥ ᓇᓗᓇᐃᖅᓯᓂᕐᒧᑦ 

ᐱᓕᕆᐊᖑᔪᒥ

ᔪᕇᑲ, ᓄᓇᕗᑦ (ᐄᐳᕈ 17, 2009) – ᓄᓇᕘᒥᐅᑦ ᓯᕗᓕᖅᑎᖓᑦ ᐋᕆᐊᒃ ᐃᓚᒋᔭᐅᔪᕐᓗ 

ᒪᓕᒐᓕᐅᕐᕕᖕᒧᑦ ᖁᑦᑎᒃᑐᕐᒥᐅᓄᑦ ᕌᓐ ᐃᓕᐊᑦ ᐅᓪᓗᒥ ᐃᓚᐅᖅᑲᐅᕘᒃ ᑲᓇᑕᒥᐅᓄᑦ 

ᓴᐳᓐᓂᐊᖅᑎᒃᑯᓐᓄᑦ ᔪᕇᑲᒦᖦᖢᑎᒃ ᑐᙵᓱᒃᑎᑦᑎᔭᖅᑐᖅᖢᑎᒃ ᑲᓇᑕᒥᐅᓄᑦ ᐅᑭᐅᖅᑕᖅᑐᒥ 

ᐅᓇᑕᖅᑐᒃᓴᙳᐊᕆᔭᐅᕙᒃᑐᓄᑦ ᐱᓕᕆᐊᕆᓵᖅᑕᖓᓐᓄᑦ ᐱᓕᕆᐊᖑᔪᒧᑦ ᓄᓇᓕᕗᑦ 2009-ᒧᑦ

ᓄᓇᖃᕐᓂᕐᒥᒃ ᓇᓗᓇᐃᖅᓯᓂᕐᒧᑦ ᓇᒧᙵᐅᓂᕆᓚᐅᖅᑕᖓᓐᓄᑦ ᐊᐅᓱᐃᑦᑑᑉ ᕿᑭᖅᑖᓗᐊᓂ.

“ᑕᒪᕐᒥᑦᑎᐊᖅ ᓄᓇᕘᒥᐅᑦ ᐃᑲᔪᖅᑐᐃᓪᓚᕆᒍᒪᖃᑦᑕᖅᓯᒪᕗᑦ ᑲᓇᑕᒥᐅᓂᒃ ᐱᓕᕆᔪᖃᓕᕌᖓᑦ 

ᓄᓇᖃᕐᓂᕐᒥᒃ ᓇᓗᓇᐃᖅᓯᓂᕐᒧᑦ ᑕᒫᓂ ᐅᑭᐅᖅᑕᖅᑐᒥ,” ᑕᐃᒪᓐᓇ ᓯᕗᓕᖅ ᐋᕆᐊᒃ ᐅᖃᖅᑐᖅ.

“ᐅᐱᒋᔭᖃᖅᑐᒻᒪᕆᐅᕗᖓ ᐅᓪᓗᒥ ᑕᕝᕙᓃᖃᑕᐅᔪᓐᓇᕋᒪ ᑐᙵᓱᒃᑎᑦᑕᖅᑐᖅᖢᒋᑦ ᑲᓇᑕᒥᐅᑕᐃᑦ 

ᐅᑭᐅᖅᑕᖅᑐᒥ ᐅᓇᑕᖅᑐᒃᓴᙳᐊᕆᔭᐅᔪᑦ ᓇᒧᙵᐅᕙᓪᓕᐊᖃᑦᑕᕐᓂᕆᓵᖅᑕᒥᓂᑦ ᐅᑎᖅᑎᓪᓗᒋᑦ 

ᐊᐅᓱᐃᑦᑑᑉ ᕿᑭᖅᑖᓗᐊᓂᑦ ᖁᔭᒋᔪᒪᓪᓗᒋᓪᓗ ᐱᓕᕆᐊᖃᓪᓚᑦᑖᕈᒪᕙᖕᓂᖏᓐᓄᑦ ᐱᔭᒃᓴᒥᓂᒃ.”

“ᓄᓇᕘᒥᐅᑦ ᓄᓇᖃᖅᐳᑦ, ᐃᖅᑲᓇᐃᔭᖅᐸᒃᐳᑦ, ᓇᐅᑦᑎᖅᓱᐊᕆᔭᖃᖅᐸᒃᖢᑎᒡᓗ ᑲᓇᑕᒥᐅᑦ 

ᐅᑭᐅᖅᑕᖅᑐᖓᓂ ᐱᒃᑯᒋᔭᖃᖅᑐᒻᒪᕆᐅᓪᓗᑕᓗ ᐃᑲᔪᖅᑐᐃᔭᕆᐊᒃᓴᖅ ᑲᓇᑕᐅᑉ 

ᐱᓕᕆᐊᕆᕙᒃᑕᖏᓐᓂᒃ,” ᑕᐃᒪᓐᓇ ᒪᓕᒐᓕᐅᖅᑎ ᐃᓕᐊᑦ ᐅᖃᖅᑐᖅ. “ᐃᑲᔪᖅᑐᐃᓪᓚᕆᒃᐳᖓ 

ᐱᓕᕆᖃᑎᒌᑦᑎᐊᖅᐸᖕᓂᕆᔭᖏᓐᓂᒃ ᐅᑯᐊ, ᒐᕙᒪᑐᖃᒃᑯᑦ, ᐅᑭᐅᖅᑕᖅᑐᒥ ᒐᕙᒪᒋᔭᐅᔪᑦ, 

ᓄᓇᓕᖕᒥᐅᓄᓪᓗ ᒐᕙᒪᒋᔭᐅᔪᑦ ᐃᓱᒪᒋᔭᒃᓴᓄᑦ ᐊᒃᑐᖅᓯᓕᖅᐸᒃᑐᓄᑦ ᖁᑦᑎᒃᑐᒥᒃ ᐅᑭᐅᖅᑕᖅᑐᒥᒃ

ᐱᓕᕆᐊᖑᔪᖅ ᓄᓇᓕᕗᑦ 2009-ᒧᑦ ᐃᓚᒋᔭᐅᕗᖅ ᐱᖓᓱᓄᑦ ᐊᖏᔪᓄᑦ ᓄᓇᖃᕐᓂᕐᒥᒃ 

ᓇᓗᓇᐃᖅᓯᔪᑕᐅᔪᓄᑦ ᐱᓕᕆᐊᖑᕙᒃᑐᓄᑦ ᐊᕐᕌᒍᑕᒫᑦ ᑲᓇᑕᒥᐅᑦ ᐅᓇᑕᖅᑐᒃᓴᖁᑎᖏᓐᓄᑦ 

ᑲᓇᑕᐅᑉ ᐅᑭᐅᖅᑕᖅᑐᖓᓂ. ᐱᒋᐊᓚᐅᖅᖢᑎᒃ ᒫᔾᔨ ᐃᓱᓕᑉᐸᓪᓕᐊᓕᖅᑎᓪᓗᒍ,

ᐃᓱᓕᑦᑎᓂᐊᕐᖢᑎᒡᓗ ᐄᐳᕈ 20-ᐅᓕᖅᐸᑦ, ᑕᒪᑐᒪᓂ ᐊᕐᕌᒍᒥ ᐱᓕᕆᐊᖑᔪᖅ ᒪᕐᕉᖕᓂᒃ 

ᓇᒧᙵᐅᔪᖃᓚᐅᖅᐳᖅ ᔪᕇᑲᒥᙶᖅᖢᑎᒃ ᐊᑭᓐᓇᖓᓄᙵᐅᓪᓗᑎ ᑲᐃᕕᑦᑕᖅᑐᖅᖢᒍ ᐅᓇ,

ᐅᒥᖕᒪᑦ ᓄᓈ ᕿᑭᖅᑕᖅ, ᒪᕐᕉᖕᓗ ᓇᒧᙵᐅᕙᓪᓕᐊᓃᒃ ᖃᐅᓱᐃᑦᑐᒥᐅᑦ ᕿᑭᖅᑖᓗᐊᑕ 

ᓯᒡᔭᖓᒎᓚᐅᖅᖢᑎᒃ ᐊᑭᓇᖔᖓᒍᑦ.

“ᐅᓇᑕᖅᑐᒃᓴᓂᑦ ᓇᒧᙵᐅᕙᓪᓕᐊᓂᕆᔭᐅᕙᒃᑐᑦ ᓲᕐᓗ ᑖᓐᓇ ᐱᓕᕆᐊᖑᔪᖅ ᓄᓇᓕᕗᑦ 2009-ᒧᑦ

ᐱᕐᔪᐊᕌᓘᕗᑦ ᑕᑯᑎᑦᑎᓪᓗᑎᒃ ᑲᓇᑕᒥᐅᑦ ᓄᓇᖃᕐᓂᕐᒧᑦ ᓇᓗᓇᐃᖅᓯᔾᔪᑎᒋᕙᒃᖢᒋᑦ 

ᐃᑲᔪᖅᑐᐃᓪᓗᑎᒡᓗ ᑕᐃᔅᓱᒪᙵᑲᓪᓚᒃ ᐃᓄᐃᑦ ᑕᑉᐸᒃᓱᒥᖓ ᐊᑐᖅᐸᒃᑐᑐᖃᐅᓂᖏᓐᓂᒃ ᑕᑉᐹᓂᓗ 

ᓄᓇᖃᖅᐸᒃᖢᑎᒃ ᓄᓇᒥ, ᐃᒪᖓᓂ ᑐᕙᖓᓂᓗ ᑕᒪᑐᒪ ᑲᓇᑕᒥᐅᑦ ᐅᑭᐅᖅᑕᖅᑐᖓᓂᒃ,”

ᓯᕗᓕᖅᑎ ᐋᕆᐊᒃ ᑕᐃᒪᓐᓇ ᐅᖃᓚᐅᖅᑐᖅ.

ᐅᖃᓪᓚᒃᑎᓪᓗᒍ ᓄᓇᕘᒥᐅᑦ ᒪᓕᒐᓕᐅᕐᕕᖓᓂ ᒫᔾᔨ 17, 2009-ᖑᑎᓪᓗᒍ ᓯᕗᓕᖅᑎ ᐋᕆᐊᒃ 

ᓇᓗᓇᐃᖅᓯᑦᑎᐊᒃᑲᓐᓂᓚᐅᖅᐳᖅ ᐱᓕᕆᐊᖃᒻᒪᕆᒍᒪᓂᕐᒥᓂᒃ

ᓇᓗᓇᕈᓐᓃᖅᑎᑦᑎᑦᑎᐊᒃᑲᓐᓂᕈᒪᓂᕐᒥᓂᒃ ᑭᓱᓕᕆᔨᐅᕙᖕᓂᖏᓐᓂᒃ ᐃᓄᐃᑦ ᓄᓇᕘᒥᐅᓗ

ᓇᐅᑦᑎᖅᓱᖅᑎᐅᓪᓗᑎᒃ ᐅᑭᐅᖅᑕᖅᑐᒥᒃ ᐊᑐᓕᖅᑎᑦᑎᓪᓗᓂᓗ ᐅᑭᐅᖅᑕᖅᑐᒧᑦ ᓯᕗᓕᖅᑏᑦ 

ᖃᓄᐃᓕᐅᖅᐸᓪᓕᐊᔪᒪᓂᕐᒧᑦ ᑎᑎᕋᖅᓯᒪᔪᖁᑎᖓᓂᒃ ᐆᒥᖓ, ᐅᑭᐅᖅᑕᖅᑐᒥ ᑕᐅᑐᖅᑰᖅᑕᐅᔪᖅ.

ᓄᓇᕘᒥᐅᑦ ᐃᑲᔪᖅᑐᐃᕗᑦ ᑲᓇᑕᒥᐅᑦ ᐱᓕᕆᖃᑎᒌᒃᐸᖕᓂᖏᓐᓂᒃ ᐃᓚᒋᔭᐅᔪᓄᑦ ᓄᓇᖃᕐᒥᔪᓄᑦ 

ᐊᓯᐊᓂ ᐅᑯᓇᓂ, ᐅᑭᐅᖅᑕᖅᑐᒧᑦ ᑲᑎᒪᔨᒋᔭᐅᔪᓂᒃ ᐊᕙᑎᒥᓂᑦ ᑲᒪᔨᐅᕙᖕᓂᖏᓐᓄᑦ 

ᐊᐅᓚᑦᑎᕙᖕᓂᖏᓐᓄᓪᓗ ᐅᑭᐅᖅᑕᖅᑐᒥᒃ.

ᐱᕙᓪᓕᐊᔪᓄᑦ ᖃᐅᔨᒋᐊᕐᕕᐅᔪᓐᓇᖅᑐᖅ:

ᑭᐊᕆᓐ ᖃᑉᓗᓈᖅ ᕌᓐ ᐃᓕᐊᑦ

ᓯᕗᓕᖅᑎᐅᑉ ᐋᕆᐊᑉ ᑎᑎᕋᕐᕕᖓᓂ relliott@qiniq.com

(867) 975-5059 (867) 473-8050


